
•	 Kung	papipiliin	ka,	anong	pagkain	ang	gugustuhin	mong	kainin	
	 araw-araw?	Bakit?
•	 Ibahagi	ang	iyong	karanasan	nang	nagkasakit	ka	dahil	sa	kinain	mo.
•	 Kung	bibigyan	ka	ng	pagkakataon,	sino	ang	mas	gugustuhin	mong	makausap,	

si	Bill	Gates	ba	o	si	President	Obama?	Bakit?	

•	 Hilingin	sa	Diyos	na	tulungan	kang	basahin	ang	Bibliya	araw-araw	kahit	
maraming	ginagawa.

•	 Manalangin	na	magkaroon	ka	ng	mas	malalim	na	pang-unawa	kung	gaano	
kahalaga	ang	pagbabasa	ng	Bibliya	para	sa	espirituwal	na	kalusugan.

•	 Magdasal	na	makilala	mo	pang	lalo	si	Jesus	sa	patuloy	mong	pagbabasa	at	
magninilay-nilay	sa	Kanyang	Salita.

Bagay na 
nagpapalakas sa Akin

Week	1

•	 Ano	ang	isang	bagay	na	nagiging	sagabal	sa	pagbabasa	mo	ng	Bibliya	araw-
araw?	Papaano	mo	mababago	ang	ganitong	sitwasyon?

•	 Simula	ng	nagbasa	ka	ng	Bibliya,	anu-anong	mga	magagandang	pagbabago	
ang	iyong	naranasan?	

•	 Basahin	ang	Juan	6:35.	Papaano	ito	nagiging	totoo	sa	iyong	buhay?

•	 Papaano	mo	sisimulan	ang	regular	na	pagbabasa	ng	Salita	ng	Diyos?	
Maghanap	ng	isang	Bible reading plan	na	mabisa	para	sa	iyo.	

•	 Hikayatin	ang	bawat	isa	sa	iyong	Victory group	na	simulang	basahin	ang	
Bibliya	araw-araw.	Anu-anong	paraan	ang	naiisip	mo	upang	maging	masaya	
para	sa	inyo	ang	gawaing	ito?	

•	 Sa	mga	kakilala	mo,	sino	kaya	ang	pupwede	mong	bahagian	ng	ebanghelyo?	
Kailan	mo	ito	planong	gawin?

WhAtso

WhAtnoW

What is the relevance of the Word to my life?

How do I apply the Word to my life?

PRAYeR

ConneCt



Ang	Bibliya	ang	batayan	o	gabay	sa	pamumuhay	na	ayon	sa	kalooban	
ng	Diyos.	Sa	pag-alam	natin	dito,	sumasang-ayon	tayo	na	mahalaga	
ang	Salita	ng	Diyos.	Ngunit	madalas	ay	nakakaligtaan	natin	na	ang	
Bibliya	ang	pangunahing	pinagmumulan	ng	lakas	na	kailangan	natin	
upang	mamuhay	para	sa	Diyos.	Papaano	natin	malulubos	ang	pagkuha	
ng	lakas	at	kakayahan	na	nanggagaling	sa	Salita	ng	Diyos?

•       Basahin ang salita niya araw-araw.
	 1Mapalad ang taong hindi namumuhay ayon sa payo ng masasama, 

o sumusunod sa mali nilang halimbawa, at hindi nakikisama sa 
mga taong sa Diyos ay kumukutya. 2Sa halip ay nagagalak siyang 
sumunod sa mga aral na mula sa Panginoon. At araw-gabi, ito’y 
kanyang binubulay-bulay. 

Salmo	1:1,2
 
	 Bago	pa	man	nailimbag	ang	Bibliyang	kilala	natin	ngayon,	

nagsimula	ito	sa	unang	limang	libro	sa	Lumang	Tipan	at	tinawag	
itong	“tuntunin.”	Sa	paghikayat	sa	atin	ng	may-akda	na	tayo’y	
magalak	sa	mga	aral,	ang	ibig	niyang	sabihin	ay	maging	magalak	
tayo	sa	Salita	ng	Diyos.	Anong	kabutihan	ang	nadudulot	ng	
pagiging	magalak	natin	at	pagbubulay-bulay	natin	sa	Salita		
ng	Diyos?

	 	

	

• Alamin na ang Kanyang salita ang nagpapalakas sa atin. 
	 3Ang katulad niya’y isang punongkahoy na itinanim sa tabi ng sapa, 

na namumunga sa kapanahunan at ang dahon ay hindi nalalanta.
Salmo	1:3

	 Napapalakas	tayo	ng	ating	pagkain	araw-araw.	Ganito	rin	ang	
nagagawa	sa	atin	ng	pagbabasa	ng	Bibliya.	Napapalago	ng	Salita	ng	
Diyos	ang	ating	ugnayan	sa	Diyos	at	inihalintulad	ito	ng	may-akda	
ng	Salmo	sa	“isang	punongkahoy	na	itinanim	sa	tabi	ng	sapa.”	
Kung	mapapansin,	ang	paglago	ay	simula	lamang	ng	maraming	
naidudulot	ng	pagbabasa	ng	Salita	ng	Diyos	araw-araw.	Ano	pa	ang	
nangyayari	kapag	nagbasa	tayo	ng	Kanyang	Salita	araw-araw	na	
nakasaad	sa	bersikulo	3?

	

	

	

	

• Kilalanin si Jesus sa pagbabasa ng salita ng Diyos.
	 39“Sinasaliksik n’yo ang Kasulatan sa pag-aakala na sa 

pamamagitan nito’y magkakaroon kayo ng buhay na walang 
hanggan. Ang Kasulatan mismo ang nagpapatotoo tungkol sa akin, 
40pero ayaw n’yong lumapit sa akin upang magkaroon ng buhay na 
walang hanggan.” 

Juan	5:39,40
 
	 Iba-iba	ang	dahilan	ng	mga	tao	sa	pagbabasa	ng	Bibliya	ngunit	

isa	sa	resulta	nito	ay	ang	pagkilala	ng	lubos	kay	Jesus.	Sabi	sa	
Juan	5:39	na	ang	Salita	ng	Diyos	ay	tumutukoy	kay	Jesus	at	kung	
papaano	tayo	nabibigyan	ng	buhay	sa	Kanya.	Kaya	gawin	nating	
layunin	ang	makilala	pa	si	Jesus	sa	pagbabasa	natin	ng	Salita	ng	
Diyos.	Ano	na	ang	natutunan	mo	tungkol	kay	Jesus	sa	pagbabasa	
mo	ng	Bibliya?	Papaano	ka	natulungan	nitong	lumago	sa	iyong	
ugnayan	sa	Kanya?

	

	 	

	

1Mapalad ang taong hindi namumuhay ayon sa payo ng masasama, 
o sumusunod sa mali nilang halimbawa, at hindi nakikisama sa mga 
taong sa Diyos ay kumukutya. 2sa halip ay nagagalak siyang sumunod 
sa mga aral na mula sa Panginoon. At araw-gabi, ito’y kanyang 
binubulay-bulay. 3Ang katulad niya’y isang punongkahoy na itinanim 
sa tabi ng sapa, na namumunga sa kapanahunan at ang dahon ay 
hindi nalalanta.

salmo 1:1-3

WoRD

WhAt What does the Bible say?


